
لــە دواییــن توێژینــەوەی رێكخــراوی خەڵــك لە بارەی رەوشــی 
ئافرەتانی هەرێمی كوردســتان، جەخت لەســەر ئەوە كراوەتەوە كە 
پێگــەی ئافرەتــان لــە ناوەندەكانی بڕیارســازیدا مایــەی تێڕوانین 
و هەڵوەســتە لەســەر كردنــە، یەكێــك لــە هۆكارەكانیشــی بۆ ئەوە 
دەگێڕنەوە كە لە خولی پێشووی پەرلەمان و كابینەكانی دیكەی 
حكومەتــدا رێــژەی بەشــداریكردنی ئافرەتان زۆر لە ئێســتا زیاتر 
بــووە، بەشــێك لــە ئافرەتانیــش جگە لــەوەی پیاوان بــە لەمپەری 
بــەردەم پێشــكەوتنەكانی خۆیــان دەزانن، هــاوكات بێمتمانەیی بە 
تواناكانــی خــودی ئافــرەت و بێبەرنامەبوونــی حزبەكانیــش لــەو 
بوارەدا بە كەندوكۆسپی گەورە لە قەڵەم دەدەن. بۆیە بەپیویستی 
دەزانــن خــودی ژنــان بــە جورئەتــەوە دوور لــە موجامەلەكردنــی 
كۆمەڵگەو پیاوانی سیاسەتوان و سیاسەتكار، هەنگاوی كرداری 
بنێن بۆ ئازادكردنی خۆیان و بە لۆژیكی عەقڵانی بە بەرنامەو 
دروســتكردنی فشــار و ســەلماندنی تواناكانیان پێگەی خۆیان لە 
فــەزای گشــتیدا بەرفراوانتــر بكــەن و ئەو مافــە زەوتكراوانە بۆ 
خۆیان بگێڕنەوە. بەشــداربووانی ئەم راپۆرتەی گوڵان ئەو پرســە 

زیاتر تاوتوێ دەكەن.

گوڵان: كۆمەڵایەتی بەپێــی بەیاننامــەی تایبــەت بــە مافــە سیاســییەكانی ژنــان، 
لــە مــاددەی 25ی پەیمانــی نێودەوڵەتــی تایبــەت بــە مافــە 
هاووڵاتییــەك  »هەمــوو  هاتــووە  سیاســییەكان  مەدەنییــە 
ژیانــی گشــتی  بەڕێوەبردنــی  لــە  هەیــە  ئــەوەی  مافــی 
وڵاتەكەیــدا بەشــداری بــكات.« هەروەهــا رێككەوتننامــەی 
نەهێشــتنی جیــاكاری دژی ئافرەتــان لــە ســاڵی 1979 لــە 
مــاددەی حەوتیــدا بــاس لــە مافــی ژن دەكات بــۆ دەنگــدان 
راپرســییە گشــتییەكان،  و  جــۆرە هەڵبــژاردن  لــە هەمــوو 
تەنانــەت بــاس لــە لێهاتوویــی و كارامەیــی ئافــرەت دەكات 
ــە پــاڵ ئەوەشــدا بــۆی هەیــە بەشــداری  بــۆ خۆپاڵاوتــن و ل
لــە داڕشــتنی سیاســەتەكانی حكومــەت بــكات، لەگــەڵ 
پۆســتە  پڕكردنــەوەی  و  سیاســەتانە  ئــەو  جێبەجێكردنــی 
ــە هەرێمــی كوردســتاندا ســەرەڕای  گشــتییەكان، كەچــی ل
بوونــی سیســتەمی كۆتــا لــە پەرلەمــان كــە 30%ی بــۆ 
ــە،  ــدە و نیــوی ئافرەتان ــژەی پیــاوان دوو ئەوەن ــە، رێ ئافرەتان
ســاڵی 2013  هەڵبژاردنەكانــی  بەپێــی  رێژەكەیــان  دیــارە 
لەســەر ئاســتی جیهــان لەنــاو 188 وڵاتــدا لــە پلــەی 39 
دایــە و لەســەر ئاســتی رۆژهەڵاتــی ناوەڕاســتیش هەرێمــی 
كوردســتان دوای جەزائیــر لــە پلــەی دووەمدایــە، ئــەوەش 
ــە ئاســتی  ــەڵام ل ــارە، ب ــوە دی ــا رادەیــەك پێشــەڤەچوونی پێ ت
خواســت و هیــوا و داواكاریــی یەكســانیخوازان و چالاكانــی 

ــە. ــدا نیی ــواری مافــی ئافرەت ب
هــەر لــەوە بارەیــەوە ســەرەتا د. ڤیــان ســلێمان ســكرتێری 
یەكێتــی ئافرەتانــی كوردســتان هێمــا بــۆ ئــەوە دەكات كــە 
پەرلەمانــی  2013ی  هەڵبژاردنەكانــی  »هەلومەرجــی 
حكومەتــی  هەشــتی  كابینــەی  پێكهێنانــی  كوردســتان، 
كابینەكانــی  لەگــەڵ  بــووە  جیــاواز  كوردســتان  هەرێمــی 
پێشــووتری حكومــەت، ئەمــەش لەبــەر ئــەوەی یەكــەم كابینــە 
بــوو، كــە هەمــوو لایەنەكان بەشــداری تێدا بكەن، گوتیشــی: 
»هەندێــك لایــەن یەكــەم ئەزموونــی بەشــداریكردنیان بــوو لــە 
حكومەتــدا، بۆیــە دەتوانیــن بڵێیــن هەلومەرجــی سیاســی و 
میكانیزمی رێككەوتنی نێوان لایەنەكان تا رادەیەك لەســەر 
دەستنیشــانكردنی پاڵێــوراوەكان و نزمیــی ئاســتی بەشــداریی 
ئافــرەت كاریگــەری هەبــووە، ئەمــە وێــڕای ئــەوەی كــە 
چەندیــن هــۆكاری دیكــە كاریگەریــان هەیــە لەســەر لاوازیــی 
بەشــداریی ئافــرەت لــە دەســەڵاتی سیاســیدا، دەبێــت ئامــاژە 
بــەوەش بكەیــن كــە خــودی پارتــە سیاســییەكانی كوردســتان 
كۆمەڵگــەی  و  كوردســتانین  كۆمەڵگــەی  هەڵقــوڵاوی 
ــەر  ــەڵام لەب كوردســتانیش ســەرەڕای هەندێــك پێشــكەوتن، ب
چەندیــن هــۆكار كۆمەڵگەیەكــە هــزری پیاوســالاری تێیــدا 
ــە لەســەر هەڵوێســتی  باڵادەســتە، ئەمــەش كاریگــەری هەی
لایەنــەكان و جیهانبینییــان، ئەگەرچــی هەندێــك كــەس وای 
دەبینــن، كــە دوورەپەرێــزی ئافــرەت لــە فــەزای سیاســەت 
بــەراورد بــە پیــاو و تــا رادەیــەك خۆبــواردن لــەو مافــە و 
ســپاردنی بــە پیــاو هۆكارێكــە بــۆ نزمیــی رێــژەی ئافــرەت 
ــەم ئاســت  ــە هیــچ شــێوەیەك ئ ــەڵام مــن ب ــە دەســەڵاتدا، ب ل
خــودی  بــۆ  ناگەڕێنمــەوە  ئافــرەت  رێــژەی  نزمییــەی 

بەشێك لە خانمان وجوود 
و ئامادەیی و هێزی خۆیان 

سەلماندووە، هەربۆیە لە زۆرێك لە 
كایە گشتییەكاندا هەست بە بوونی 

رەگەزی مێ دەكرێت

هەوڵگەلێك بۆ زەمینەسازی و 
رێگاخۆشكردن بۆ هاتنەپێشەوەی 
ئافرتان و گەنجان هەیە بۆناو 

كایە جیاوازەكانی كۆمەڵگە، 
بەتایبەت لەم چەند ساڵەی 

رابردوودا كرانەوەو دەست و پەنجە 
نەرمكردنێك لە قبووڵكردنی 

رەگەزی مێ لە كۆی كایەكاندا 
هەست پێدەكەین 

49 ژمارە )1110(  2017/2/14

تی
ڵایە
مە
كۆ



ژمارە )1110(  502017/2/14

تی
ڵایە
مە
كۆ

ئافــرەت.«
د. ڤیــان هێمــا بــۆ ئــەوە دەكات كــە ئــەوان وەك رێكخراوێكــی 
كاركردنیــان  ســتراتیژی  ئافــرەت  مافــی  لــە  داكۆكیــكار 
لــەو  و  بەگشــتی  ئافــرەت  مافــی  لــە  داكۆكیكردنــە 
پێناوەشــدا كاریــان بــۆ بەرزكردنــەوەی ئاســتی هۆشــیاری 
ئافــرەت كــردووە، گوتیشــی: »لــە بنەڕەتــدا ئامانــج لــە 
دامەزراندنــی رێكخراوەكەمــان و زۆرینــەی رێكخراوەكانــی 
رەگــەزی  جیاوازیــی  نەهێشــتنی  هاوشــێوەمان  دیكــەی 
هاوبەشــیی  بــۆ  بــووە  لەبــار  هەلــی  فەراهەمكردنــی  و 
ئافــرەت لــە هەمــوو كایــەكان و دروســتكردنی ژینگەیەكــی 
دەرفەتــی  كــەش و  رەخســاندنی  بــۆ  لەبــار  كۆمەڵایەتــی 
هیــچ  بەبــێ  تاكــەكان،  هەمــوو  بــەردەم  لــە  یەكســان 
كــە  ئافــرەت  لــەو چوارچێوەیەشــدا چەندیــن  جیاوازییــەك 
كاریــان لــە رێكخراوەكەمــان كــردووە، لــە گۆڕەپانــی سیاســیدا 
ئافــرەت  هەبــووە،  بەرزیشــیان  پێگــەی  و  دەركەوتــوون 
ســەربەخۆ و خــاوەن توانــاو لێهاتوویــی و دنیابینــی خۆیەتــی 
ــە  ــا تواناكانــی خــۆی ل ــۆ بڕەخســێت ت ــواری ب و پێویســتە ب
بــواری سیاســی و دروســتكردنی بڕیــاری ســیایدا بــەكار 

». بهێنێــت 
جێبەجێكردنــی  ئەنجومەنــی  كارگێــڕی  تۆفیــق  ناســك 
و  ژنــان  لیژنــەی  ئەندامــی  و  ئیســامی  یەكگرتــووی 
بڕیــاردەری لیژنــەی پیشەســازی و وزە لــە خولــی ســێیەمی 
پەرلەمانــی كوردســتان، ســەبارەت بــە هەمــان پــرس دەڵێــت: 
»كەمیــی رێــژەی ژن لــە ناوەندەكانــی بڕیــار لــە كوردســتان، 
ــان  ــی ژن ــە رێكخراوەكان ــە پرســە بەردەوامــەكان ك یەكێكــە ل
دیاریكــردن  لەپێنــاو  خەباتیــان  بــەردەوام  كوردســتان  لــە 
وزیادكردنــی رێــژەی ژنــان كــردووە لــە ناوەندەكانــی بڕیــار 
ــادانان و جێبەجێكــردن و  ــەر ســێ دەســەڵاتەكانی یاس ــە ه ل
دادوەری. بــە تەواوەتیــش بەرهەمــی خەباتــی رێكخراوەكانــی 
ئەویــش  دەركــەوت،  عیراقــدا  دەســتووری  لــە  ژنــان 
ــی  ــژەی 25%ی كورســییەكانی ئەنجومەن ــی رێ بەدیاریكردن
بۆیــە  ژنــان.  بــۆ  پارێــزگاكان  ئەنجومەنــی  و  نوێنــەران 
ــی  ــی كوردســتان و بەپێ ــی دووەمــی پەرلەمان ــە خول ــر ل ئیت
ــی پەســەندكراو %25ی كورســییەكان درا  دەســتووری عێراق
بــە ژنــان و لەكــۆی 111 كورســی 29ی بــۆ ژنــان بــوو، 
دواتــر و لەكاتــی نووســینەوەی رەشنووســی كوردســتان و بــە 
هــەوڵ و ماندووبــوون و خەباتــی رێكخراوەكانــی ژنــان، %30 
بــۆ ژنانــی نــاو پەرلەمــان دیاریكــرا، لەســەر ئــەو ئەساســەش 
یاســای هەڵبــژاردن هەمــوار كــراو رێــژەی 30%ی بــۆ ژنــان 
لــە پەرلەمــان و لــە ئەنجومەنــی پارێزگاكانــی هەرێمــی 
كوردســتان دیــاری كــرا. بۆیــە لــە دوای خولــی دووەمــەوە، 
واتــە لــە خولــی ســێیەم و چوارەمــی پەرلەمانــی كوردســتان 
30%ی كورسییەكانی پەرلەمان و ئەنجومەنی پارێزگاكانی 
بەپێــی  ناتوانرێــت  و  یەكابووەتــەوە  ژنــان  بــۆ  كوردســتان 
ــەر  ــەڵام لەب ــەوە، ب ــەم بكرێت ــەكان ك ــەس و لایەن ــی ك میزاج
ئــەوەی ئــەم رێژەیــە بەیاســا بــۆ دەســەڵاتەكانی جێبەجێكــردن 
و دادوەری دیــاری نەكــراوە، هــەر بۆیــە هەمیشــەو لەهەمــوو 

خولەكانــی حكومەتــی هەرێــم، یــان ژنــی تێــدا نەبــووە، یــان 
یــەك، یــان دوو ژن هەبــووە. بۆیــە دەركــەوت كــە مــاف و 
پێگــەی ژنــان و بوونیــان لــە ناوەنــدی بڕیــاردا دەبــێ بــە 
یاســا زامــن بكرێــت و نەخرێتــە بــەردەم مەرحەمەتــی كــەس و 
لایەنەكانــی كوردســتان، ئــەوەش تەنیــا تایبــەت بــە كوردســتان 
نییــە، بەڵكــو لــە هەموو وڵاتانی پێشــكەوتووی جیهاندا وایە 
و بــە یاســا لەهەندێــك وڵات زامنــی رێــژەی ژنــان كــراوە.« 
گوتیشــی: » رێــژەی كەمبوونــی ژن لــە ناوەنــدی بڕیــاری 
سیاســیدا پێوەنــدی بــە لاوازیــی و بێتوانایــی ژنانــەوە نییــە، 
نموونەشــی ئەوەیــە كــە لەنــاو هەمــوو حزبــەكان و لــەدەرەوەی 
حزبەكانیــش ئەوەنــدە ژنانــی پســپۆڕ وخــاوەن بڕوانامــە و 
چــالاك و بەتوانــان هــەن كــە دەتوانــن بچنــە ناوەنــدی بڕیــار، 
بــەڵام كەلتــووری كەڵەكەبــووی پیاوســالاری و باوكســالاری 
رێگەنــادات بــە ژنــان رۆڵــی خۆیــان ببینــن، ئەگــەر بەیاســا 

ــت.« زامــن نەكرێ
 ئەمــەل جــەلال ئەندامــی ئەنجومەنــی بــاڵای كاروبــاری 
یاخــود  ئافــرەت،  بەشــداریی  رایوایــە »كەمیــی  خانمــان، 
باشــووری  سیاســیی  پرۆســەی  لــە  ژنــان  لاوازیــی 
كوردســتاندا دەرهاویشــتەی كۆمەڵێــك هــۆكاری بابەتییــە كە 
كاریگــەری گــەورەی هەبــووە لەســەر وێناكردنــی ئافــرەت 
وەك رەگەزێكــی كۆمەڵایەتــی و خســتنە نــاو بازنەیەكــی 
كــراوەو  ســنووردار  زۆر  مەوداكانــی  كــە  سنووركێشــراو 
ناتوانێــت لــە فەزایەكــی دوور لــە فــەزا كۆمەڵایەتییەكــەی 
»وابەســتەیی  گوتیشــی:  هەڵبســووڕێت.«  یــان  بژیــت، 
بــە  وابەســتە  چەقبەســتووی  و  رەگــەزی  عەقڵییەتیكــی 
كۆمەڵێــك عــورف و عاداتــی پەیڕەوكــراو، نــەك ژن، بەڵكــو 
بەداخــەوە تــا ئێســتاش تــەواوی مرۆڤەكانــی بــە ژن و پیــاوەوە 
كۆیلــەی ئــەو بــاوەڕە ســەپێندراوە كــردووە، بۆیــە كاتێــك بــاس 
لــە بەشــداری ژنــان دەكەیــن لــە پرۆســەی سیاســیدا، كەواتــە 
دەبێــت بــاس لــەو بنەمــاو چەمكانــە بكەیــن كــە ژنێكــی 
ئەوەیــە  پرســیارەكە  بۆیــە  دەســتەبەركراوە.  بــۆی  سیاســی 
ــازادی  ــۆ چەمكــی ئ ــە ب ــا چ جــۆرە پێناســەیەكمان هەی ئای
و سەربەســتی و یەكســانی؟ بــە بــڕوای مــن لــە كۆمەڵگــە 
رۆژهەڵاتییــەكان ئــەو چەمكانــە شــێوێندراون و لــە قاڵبدراون 
و چوارچێوەیەكــی ســنوورداركراو بــۆ هەریەكێــك لەم بەهایانە 
ــە كۆمەڵگەیەكــی وا ســوننەتیدا  ــك ژن ل ــە كاتێ ــراوە، بۆی ك
ژیــان دەكات، كارەكانــی و هەوڵەكانــی و بەشدارییەكانیشــی 
ســنووردار دەكرێــت و لــە زۆر كاتــدا ســیفەتێكی شــكلی 
وەردەگرێــت، هــاوكات خــودی سیاســییەكان و دەســەڵاتدارانی 
رۆژهەڵاتــی ناوەڕاســت نەیانتوانیــوە خۆیــان داماڵــن لــەو 
ــی  ــۆ ژیان ــوەی ب ــدە ســەپێندراوەی كــە چوارچێ كــۆت و بەن
سیاســی و كۆمەڵایەتــی و ئابــووری ژنــان دانــاوە، بۆیــە لــەو 
نێوەنــدەدا ژنــان پەراوێــز دەخرێــن و دەیــان پاســاو و لەمپەریــان 
بــۆ دەهێنرێتــە كایــەوە. كەواتــە بــۆ ئــەوەی ژنــان لە پرۆســەی 
ــەوە  ــە جورئەت ــان ب ــودی ژن ــتە خ ــن، پیویس ــیدا كارا ب سیاس
دوور لــە موجامەلەكردنــی كۆمەڵگــە و پیــاوە سیاســییەكان 
هەنــگاوی كــرداری بنێــن بــۆ ئازادكردنــی خۆیــان و بــە 

ناهەوسەنگیی رەگەزی دەرهاویشتە 
و دەرئەنجامی خراپی لەئیدارەدانی 
كاری سیاسی و ئیداری و بازرگانی 
و كایە فەرهەنگییەكاندا هەبووە 
و هەیە

بەشداریپێكردنی رەگەزی مێ لە 
كایە گشتییەكان لە كۆمەڵگەی 
كوردی لە ئاستی پێویست و 
چاوەڕوانییەكاندا نییە و بە 
ئاشكرا هەست بە ناهاوسەنگی لە 
بوونی رەگەزی مێ لە ناوەندەكانی 
بەڕێوەبردنی گشتیدا دەكەین

بۆ ئەوەی ژنان لە پرۆسەی 
سیاسیدا كارا بن، پیویستە 
خۆیان بە جورئەتەوە دوور لە 
موجامەلەكردنی كۆمەڵگە و پیاوە 
سیاسییەكان هەنگاوی كرداری بنێن 
بۆ ئازادكردنی خۆیان و بە لۆژیكی 
عەقڵانی بە بەرنامە و دروستكردنی 
فشار و سەلماندنی خۆیان لە فەزای 
گشتیدا ئەو مافە زەوتكراوەیان 
بگێڕنەوە 

ــە بەرنامــە و دروســتكردنی فشــار  ــی ب لۆژیكــی عەقڵان
و ســەلماندنی خۆیــان لــە فــەزای گشــتیدا ئــەو مافــە 
ــارەزاو  ــاوكات ركابەرێكــی ش ــەوە و ه ــان بگێڕن زەوتكراوەی

ــن.« ــان ب ــە خۆی ــە ب ــرادەو متمان ــی ئی ــا و خاوەن بەتوان
پرســی  مەنمــی،  سەربەســت  رۆژنامەنــووس 
بەشــداریپێكردنی چینــە كۆمەڵایەتییــەكان لــە راپەڕاندنــی 
كاروبــارە گشــتییەكاندا، بــە بابەتێكــی جددی و فرەڕەهەند 
دەزانێــت و دەڵێــت: »ئــەو پرســە ســاڵانێكە لــە كۆمەڵگەی 
كوردیشــدا بۆتــە تــەوەری گفتوگــۆ و قسەلەســەركردن، 
بەتایبەتــی پرســی بەشــداریی كارا و چالاكانــەی ئافرەتــان 
ــی پۆســتە  ــە پرۆســەی سیاســی و ئیدارەدان و گەنجــان ل
حكوومــی و حزبــی و رێكخراوەییــەكان، هەڵبــەت كاتێــك 
ســەرەنج و رووناكــی دەخەینــە ســەر ئــەم كایەیــە، دەبینیــن 
كێشــەیەك هەیــە، ناتــەواوی و كەموكوڕییــەك هەیــە و 
ــی و خســتنەڕووی  ــەوەی هۆكارەكان ــە دۆزین پێویســتی ب
ــاوەڕی مــن كۆمەڵگــەی كــوردی  ــە ب ــە، ب چارەســەر هەی
هەنوكــە لــە بــەردەم ئەزموونكردنــی ســەردەمێكی تازەدایە، 
ــەوەی كۆمەڵگــەو  ــرە لەگــەڵ كران ــە دەرگی ســەردەمێك ك
گرنگیدانــی زیاتــر بــە پرســی ئــازادی و هەنگاونــان بــەرەو 
هەنگاوهەڵگرتــن  واتــە  تەندروســتتر،  كۆمەڵگەیەكــی 
بــەرەو كۆمەڵگەیەكــی مەدەنــی، لێــرەوە دەمەوێــت بڵێــم 
بەشــداریپێكردنی رەگــەزی مــێ لــە كایــە گشــتییەكان 
و  پێویســت  ئاســتی  لــە  كــوردی  كۆمەڵگــەی  لــە 
ــە  ــە ئاشــكرا هەســت ب ــدا نییــە، چونكــە ب چاوەڕوانییەكان
ناهاوســەنگی لــە بوونــی رەگــەزی مــێ لــە ناوەندەكانــی 
ــات  ــەوەش دووپ ــت ئ ــن. دەبێ ــی گشــتیدا دەكەی بەڕێوەبردن
و  دەرهاویشــتە  ناهەوســەنگییە  ئــەم  كــە  بكەینــەوە 
و  سیاســی  كاری  لەئیدارەدانــی  خراپــی  دەرئەنجامــی 
ــووە  ــدا هەب ــە فەرهەنگییەكان ــی و كای ــداری و بازرگان ئی
بەشــێكی  توانــای  فەرامۆشــكردنی  چونكــە  هەیــە.  و 
هێــز  لــە  ســوودوەرنەگرتن  كۆمەڵگــەو  لــە  ســەرەكی 

و وجوودیــان كاردانــەوەی خراپــی هەیــە لــەوەی كــۆی 
كۆمەڵگەكــە لــە ئاســتی پێویســتدا چــالاك و كارا نەبێــت. 
و  بێــت  بابەتییانــە  گفتوگۆكەمــان  ئــەوەی  بــۆ  بــەڵام 
دۆخەكە وەك خۆی هەڵبســەنگێنین، بەتایبەت لە روانگە 
ــۆ  ــە ب ــك هەی ــەوە، دەتوانیــن بڵێیــن هەوڵگەلێ مێژووییەكەی
هاتنەپێشــەوەی  بــۆ  رێگاخۆشــكردن  و  زەمینەســازی 
ئافرتــان و گەنجــان، بۆنــاو كایــە جیاوازەكانــی كۆمەڵگــە، 
بەتایبــەت لــەم چەنــد ســاڵەی رابــردوودا، كرانــەوە و دەســت 
و پەنجــە نەرمكردنێــك هەســت پێدەكەیــن لــە قبووڵكردنــی 
رەگــەزی مــێ لــە كــۆی كایەكانــدا، بــە رووبــەر و ئاســتی 
ــەوەی  ــاواز. گرنگــە رووناكــی بخەینــە ســەر پرســی ئ جی
ئاخــۆ رەگــەزی مــێ بــۆ خۆیشــی تاچەنــد لــە هەوڵدایــە 
بــۆ هاتنەپێشــەوە و بەشــداریكردنی كارا و چالاكانەتــر لــە 
رابــردوو، بــە بــاوەڕی مــن هەنوكــە بەشــێك لــە خانمــان 
ســەلماندووە،  خۆیــان  هێــزی  و  ئامادەیــی  و  وجــوود 
ــە  ــە كایــە گشــتییەكاندا هەســت ب ــە زۆرێــك ل ــە ل هەربۆی

بوونــی رەگــەزی مــێ دەكرێــت .«
بــۆ زانیاریــی خوێنەرانــی ئــەم راپۆرتــە پێویســتە ئامــاژە 
پەرلەمانــی  ســێیەمی  خولــی  لــە  كــە  بكەیــن  بــەوە 
بــوو،   %37 ئافــرەت  بەشــداری  رێــژەی  كوردســتاندا 
ژمــارەی ئەندامانیشــی 41 ئافــرەت بــوو، كەچــی لــە 
 %31 بــۆ  ئافــرەت  بەشــداری  رێــژەی  چــوارەم  خولــی 
دابەزیــوە، ژمــارەی ئەندامانیشــی بــووە بــە 34 ئەنــدام، 
تەنانــەت لــە ســەرجەم كابینەكانــی حكومــەت، ســەرۆك 
و جێگــری ســەرۆكی حكومەتــو پەرلەمانــی كوردســتان 
پیــاو بــوون، لەســاڵی 2005 رێــژەی بەشــداری ئافــرەت لــە 
ــە  ــووە ب ــر ب ــووە و دوات ــم 9% ب كابینــەی حكومەتــی هەرێ
22% كــە چــوار وەزیــر ئافــرەت بــوون، كەچــی لــە 2006 
بــووە بــە 7% و ســاڵی 2009 بــووە بــە 5% لــە ئێستاشــدا 
رێژەكــەی 4%ـــە و لــە كــۆی 23 وەزیــر یــەك كەســیان 

ئافرەتــە و 22 وەزیریــش پیــاون.  

خودی سیاسییەكان و دەسەڵاتدارانی 
رۆژهەڵاتی ناوەڕاست نەیانتوانیوە 
خۆیان داماڵن لەو كۆت و بەندە 
سەپێندراوەی كە چوارچێوەی بۆ 
ژیانی سیاسی و كۆمەڵایەتی و 

ئابووری ژنان داناوە

وابەستەیی عەقڵییەتیكی رەگەزی و 
چەقبەستووی وابەستە بە كۆمەڵێك 
عورف و عاداتی پەیڕەوكراو، نەك 
ژن، بەڵكو بەداخەوە تا ئێستاش 

تەواوی مرۆڤەكانی بە ژن و پیاوەوە 
كۆیلەی ئەو باوەڕە سەپێندراوە 

كردووە

 لە رۆژی )ڤاڵانتاین(دا 

رۆژی 2/14ی هەموو ساڵێك كە بە )ڤاڵانتاین( ناسراوە، 
وەك رۆژی خۆشەویستی لە زۆربەی وڵاتانی جیهان یادی 
لاو  توێژی  بەتایبەتی  و  هاوسەران  رۆژەدا  لەم  دەكرێتەوەو 
بەكڕینی دیاری بۆ خوشەویستەكانیان هێمایەك لە عەشق و 
خۆشەویستیی بێخەوشی خۆیان پێشكەش بە یەكتری دەكەن 
و پەیمانی وەفاداری هەتاهەتایی بۆ یەكتری نوێ دەكەنەوە، 
بەڵام لە باشووری كوردستان ئەم رۆژە تایبەتمەندیی خۆی 

هەیە و ئەو خۆشەویستییە سنووری دڵی دوو خۆشەویست 
و  ئاڵا  و  خاك  لەگەڵ  خۆشەویستییە  ئەو  و  دەبەزێنێ 
فەرهاد  عەلی  ئەوەتا  دەكرێ.  تێكەڵ  پێشمەرگەدا  ناوی 
بە  دەڵێت: »من  دواناوەندییە  شەشی  قۆناخی  قوتابی  كە 
بەڵام  نییە،  خۆشەویستم  و  سەرقاڵم  زۆر  خوێندنەوە  هۆی 
گوڵێكی  لەوەی  بەر  ئەوا  بووایە،  خۆشەویستیشم  ئەگەر 
سوور بە خۆشەویستەكەم پێشكەش بكەم، چەپكە گوڵێك بە 
پێشمەرگەكانی كوردستان پێشكەش دەكەم، كە لە رۆژانی 
شكیان  خۆشەویستییەی  ئەو  هەموو  نیشتماندا،  سەختی 
دەبرد، بە خاك و نیشتمانیان بەخشی و بە گیانی خۆیان 
پاراست  كوردستانیان  و خاكی  نەتەوەیی  كەرامەتی 
و داعشیان لە ژیانی ئێمە دوور خستەوە. ئەگەر 
عێراق  و  كوردستان  ئێستا  نەبووایە  پێشمەرگە 
لە ژێر دەستی دەوڵەتی داگیركەری خەلافەتی 

داعشیدا دەبوو.«
ئەویش  میدیاكارەو  خاتوونێكی  جاف  شەیدا 
قورسە  »شتێكی  دەڵێت:  پرس  هەمان  بە  سەبارەت 
خۆت  خۆشەویستیی  ئاستی  وشەیەك  چەند  بە  بتوانیت 
خستووەتە  خۆیان  ژیانی  كە  دەرببڕیت،  كەسانێك  بۆ 
سەردەستیان و مەرگیان خستووەتە پیش ژیانیان بۆ ئەوەی 
ئێمە بەسەربەرزی بژین. ئێمە ناتوانین قەرزی ئەوانە بدەینەوە 
پێویستە  پێدەبەخشن.  ئاسوودەمان  ژیانی  و  دەمانپارێزن  كە 
هەموو گەلی كورد ئەوەی لەبەر چاو بێت، پێشمەرگە 
رابردووەوە هەتا ئێستاش لە چینە  هەرە هەژارەكانی  لە 
بەرژەوەندیی  كەمترین  كەسانێكن   و  ئێمەن  كۆمەڵگەی 

بەر لەوەی گوڵێكی سوور بە 
خۆشەویستەكەم پێشكەش بكەم، 
چەپكە گوڵێك بە پێشمەرگەكانی 
كوردستان پێشكەش دەكەم، كە لە 
رۆژانی سەختی نیشتماندا، هەموو 
ئەو خۆشەویستییەی شكیان دەبرد، 
بە خاك و نیشتمانیان بەخشی

گەنجانی كوردستان
 خۆشەویستیی خۆیان بۆ پێشمەرگە دەردەبڕن

تی

دوای شــەڕی داســەپاوی داعشــییەكان بە ســەر كوردستاندا، قارەمانەتی پێشمەرگەو پانەكانی ســەرۆك بارزانی و ئامادەبوونی 
راســتەوخۆیان لە ســەنگەرەكانی راماڵینی دڕندەكانی داعشــدا، ناوبانگێكی جیهانی و نێودەوڵەتی بۆ كوردو كوردســتان دروســت 
كــرد. هــەر لــە دوای حەماســەت و فیــداكاری و قوربانیــدان و نەبەردەكانی پێشــمەرگە لەو شــەڕە داســەپاوەدا، بەشــێكی زۆر لە 
گەنجــان و خەڵكــی كوردســتان كــرد، داوایــان كــرد رۆژی ڤاڵانتایــن ببێتــە رۆژی خۆشەویســتیی پێشــمەرگەو ســاڵی رابــردوو 
ســەنگەرەكانی پێشــمەرگەیان لــەو رۆژەدا گوڵبــاران كــرد، ئەمســاڵیش بەشــێكی زۆری هاوســەران و لاوانــی عاشــق دەخوازن لە 
رۆژی جیهانیــی خۆشەویســتیدا جارێكــی دی رێــز لــە پێشــمەرگە بگیــرێ، جەختیش لەوە دەكەنەوە كە لە ســایەی پێشــمەرگە 
قارەمانەكانی كوردستاندایە كە بە ئارامی دەژین و لەو رۆژەدا گوڵە سوورەكانیان پێشكەشی خۆشەویستی خۆیان و پێشمەرگەی 

خۆشەویستییان دەكەن. هەر لەو بارەیەوە بەشداربووانی ئەم راپۆرتەی گوڵان را و بۆچوونی خۆیان دەخەنەڕوو.

قوربان  بە  خۆی  پێشمەرگەكان  ئەوەی  هەیە،   ماددییان 
گەل  خۆشەویستیی  بەڵكوو  نییە،  سامان  و  ماڵ  دەكەن، 
رۆژی خۆشەویستی  وتیشی: »لە  نیشتمانە.«  و  خاك  و 
و ڤاڵانتاین لانیكەم ئەوەمان پێ دەكرێت كە خۆشەویستی 
دەستی  بكەینەوەو  دووپات  پێشمەرگەكانمان  برا  بۆ  خۆمان 
بۆ  پڕخۆشەویستییان  سڵاوی  و  بگوشین  ماندوونەبوونیان 

بنێرین«.
ستار چوچانی، پێشمەرگەو ئەفسەرێكی پلەبەرزەو سەبارەت 
بە هەمان پرس دەڵێت: »ئێمەی پێشمەرگە دژی تاریكی 
لەوەتەی  بەڵام  شەڕدەكەین.  خۆشەویستیدا  پێناوی  لە  و 
كوردستان  لە  جیهانییە  رۆژە  ئەم  دەكەین،  داعش  شەڕی 
نییە، چونكە هەزاران گەنجی كورد  تەواو  جێی گرنگیی 
پێشمەرگەن و بەبێ گوێدانە هیچ قەیرانێك و سەختییەكانی 
ژیان، لە بەرەكانی جەنگدا بەرگری لە خاك و وڵات دەكەن. 
لەگەڵ ئەوەشدا جێگەی خۆیەتی گرنگی بە خۆشەویستی 
و رۆژە جیهانییەكەشی بدرێت، ئێمە بەرگری لە ئاشتی و 
خۆشەویستی دەكەین و دژی تاریكی و رق و ستەمكاری 
و داگیركاری و لە پێناوی پاراستنی وڵات شەڕدەكەین«. 
پشتی  لە  وڵاتە،  ئەم  وكچی  كوڕ  »هەزاران  گوتیشی: 
سەنگەرەكانی پێشمەرگەوە رۆژی ڤاڵانتاین لەیەكتر پیرۆز 
دەكەن و مانای تەواوی پێ دەدەن، بەبێ هەستكردن بە ترس 
ودڵەڕاوكێ لەو دوژمنەی كە هیچ بەهایەكی مرۆڤایەتی 
كوفری  ئەوتیرۆریستانە  لای  خۆشەویستی  و  نییە  لەلا 
رۆژی  لە  ئەمساڵ  خۆیەتی  جێگەی  بەڵام  گەورەیە. 
جیهانیی خۆشەویستیدا هەمووان ئەو رۆژە بە تەواوی مانا 
پێشمەرگە  بۆ  خۆشیان  خۆشەویستیی  و  بكەن  بەرجەستە 

دەرببڕن.«
كار  تایبەت  كەرتی  لە  و  تەمەنی 21ساڵە  شێوە محەمەد 
دەكات، ئەو سەرەتا ئاماژە بەوە دەكات كە »لە ڤاڵانتاین، 
بە  خۆشەویستان  و  ئەوینداران  خۆشەویستیدا  رۆژی  یان 
بەخشینی گوڵی سوور و سێوی مێخەك رێژ و شیرینی ئەو 
گەورەترە  لەوە  زۆر  خۆشەویستی  بەگشتی  دەكەنەوە،  یادە 
پێویستە هەموو رۆژێكمان  تەنیا رۆژێكی بۆ دابنێین،  كە 
خۆشەویستی تێدابێت بۆ ئەوەی مانایەكی جوانتر بە ژیان 
بدات. بەڵام ئێمە دەتوانین بێجگە لەو مانایەی كە پەیوەستە 
بیكەین  هاوكات  بەرامبەر،  رەگەزی  بۆ  خۆشەویستی  بە 
بە دەرفەتێك بۆ خۆشەویستیی خاك و ئاڵای نەتەوەكەمان 
و بۆ خۆشویستنی پێشمەرگە و هەموو ئەو كەسانەی كە 
بەردەوام لە خەباتدان بۆ پاراستنی خاكی پیرۆزی كوردستان. 
ئێمە دەتوانین خۆشەویستیمان بكەین بە پشتگیریكردن لەو 
ئامانجەی كە پێشمەرگە خەباتی بۆ دەكات و گیانی لەسەر 
بارزانی  سەرۆك  كە  دۆخەكەدا  لەم  بەتایبەتی  دادەنێت، 

دەیەوەی  و  كوردستانە  سەربەخۆیی  پەیامی  هەڵگری 
نەتەوەكەی لە ژێردەستی و زەلیلی رزگار بكات. هەروەها 
لەم رۆژەدا پێویستە بەڵێن تازە بكەینەوە بۆ خۆشەویستیمان 
بەرامبەر بە خاك و نیشتمان و شەهیدەكانمان. ئێمەی كورد 
دەبێ لە هەر یاد و بۆنەیەكدا خۆشەویستیمان بۆ پێشمەرگە 
كۆتاییدا  لە  بكەینەوە.  دووبارە  خاكەكەمان  و  شەهیدان  و 
خۆم  پیرۆزبایی  بۆنەیەوە  بەو  كورد  تاكێكی  وەك  منیش 

ئاراستەی هەموو ئاشقانی كوردستان و جیهان دەكەم.«
دەستپێكی  لە  ئەویش  و  فەرمانبەرە  رەشید  حاجی  رێزان 
و  دڵسۆزی  بەرامبەر  »لە  كە  دەكات  داوا  قسەكانیدا 
خۆشەویستی  رۆژی  با  پێشمەرگەكان  برا  فیداكاری 
بكەین بە رۆژی سۆز و وەفا بۆ پێشمەرگە و خانەوادەی 
سەربەرزی شەهیدان و رۆحیان شەهیدانمان شاد بكەینەوە«. 
گوتیشی: »رێزگرتن لە پێشمەرگە و خانەوادەی شەهیدان 
دواییەدا  لەم  كە  خراپەكارییانەیە  ئەو  بەرپەرچدانەوەی 
خەڵكانێكی گێرەشێوێن بە ئامانجی تێكدانی ناوماڵی كورد 
ئیسپاتی  بۆ هەموو جیهان  پێویستە  زۆر  دەدەن.  ئەنجامی 
و  خاك  و  نیشتمان  و  هەڵوێست  خاوەن  ئێمە  كە  بكەین 
خۆشەویستی  رۆژی  هەموومان  و  قوربانین  و  پیشمەرگە 
و  یەكدەنگی  رۆژی  و  وڵاتپارێزی  رۆژی  بە  دەكەین 
یەكهەڵوێستی و پشتیوانی لە بڕیاری سەرۆك بارزانی بۆ 

ئەوەی ئێمەش بە دەوڵەتی خۆمان شاد ببینەوە.«
لە كۆتایی ئەم راپۆرتەدا پێویستە ئاماژە بەوە بكەین كە لە 
ئیمپراتۆری رۆمانی كلۆدیۆسی  سەدەی سێیەمی زایینی 

هۆی  بە  دەكردو  رۆمانییەكانی  حوكمڕانی  دووەم 
لە  ژنهێنانی  جەنگەوە،  بە  سەرقاڵبوونی 

ئەوەی  بۆ  كرد،  قەدەخە  سەربازەكانی 
بە  و  بكەن  جەنگەكان  بەشداری 

نەبن،  سەرگەرم  ژنهێنانەوە 
كە  قەدیس  ڤاڵانتاینی  بەڵام 

بڕیارەكەی  رووبەڕووی  بوو،  رەبەن 
بەنهێنی  و  بووەوە  ئیمپڕاتۆر 

سەربازەكان  بۆ  ژنهێنانی  گرێبەستی 
ئەنجامدەدا، پاش ئەوەی ئیمپڕاتۆر بەوەی 
بەسەردا  سێدارەدانی  لە  بڕیاری  زانی، 

رۆژی)270/2/14( لە  و  سەپاند 
پاپا  دواتر  درا.  لەسێدارە  زایینی  ی 
كە  )ڤاڵا نتاین(ی  كوژرانی  رۆژی 

خۆشەویستی  بۆ  بانگەوازی 
جەژنی  بە  دەكرد  ئاشتی  و 

خۆشەویستی لە قەڵەم دا.

گوڵان: كۆمەڵایەتی

رێزگرتن لە پێشمەرگە و خانەوادەی 
شەهیدان بەرپەرچدانەوەی ئەو 

خراپەكارییانەیە كە لەم دواییەدا 
خەڵكانێكی گێرەشێوێن بە ئامانجی 

تێكدانی ناوماڵی كورد ئەنجامی 
دەدەن

